
ԱՊՀ անդամ-պետությունների էլեկտրաէներգետիկ օբյեկտներում վթարների մասին տեղեկատվության փոխանակման վերաբերյալ hամաձայնագրի ստորագրման նպատակահարմարության վերաբերյալ

	ԱՊՀ անդամ-պետությունների էլեկտրաէներգետիկ օբյեկտներում վթարների մասին տեղեկատվության փոխանակման վերաբերյալ hամաձայնագրի մշակումը բխել է ԱՊՀ անդամ-պետությունների էլեկտրաէներգետիկական համակարգի հուսալի աշխատանքի ապահովման, ինչպես նաև ԱՊՀ անդամ-պետությունների էլեկտրաէներգետիկական համակարգերի շահագործման կազմակերպման ժամանակ փորձի փոխանակման մեխանիզմների կատարելագործման հարցում Կողմերի հետաքրքրվածությունից: Համաձայնագրի մշակման ընթացքում հաշվի են առնվել նաև միջազգային կազմակերպությունների շրջանակներում միջպետական տեղեկատվական փոխանակման բնագավառի միջազգային պայմանագրերը, այդ թվում նաև միջազգային կազմակերպությունների և ինտեգրացիոն միավորումների շրջանակներում ընդունվածները, որոնց անդամ են հանդիսանում ԱՊՀ անդամ-պետությունները, և մասնավորապես 2003թ.-ի սեպտեմբերի 8-ին կնքված «Բնական և տեխնիկական բնույթի արտակարգ իրավիճակներում տեղեկատվության փոխանակման, դրանց հետևանքների վերացման և տուժած բնակչությանն օգնություն ցուցաբերելու ժամանակ տեղեկատվական համագործակցության վերաբերյալ Համաձայնագիրը»:
	Սույն համաձայնագրի նպատակների համար Կողմերն իրականացնելու են էլեկտրաէներգետիկական օբյեկտներում վթարների մասին տեղեկատվության միջպետական փոխանակում, որոնք ունեն միջսահմանային բնույթ և կարող են ազդել ԱՊՀ անդամ-պետությունների էլեկտրաէներգետիկական համակարգերի հուսալի զուգահեռ աշխատանքի ապահովման վրա:
	Սույն համաձայնագրի մասնակից պետությունների էլեկտրաէներգետիկական համակարգերում վթարների մասին հավաքած տեղեկատվությունն օգտագործվում է համակարգային կամ այլ բնույթի հակավթարային միջոցառումների մշակման ժամանակ առաջադեմ փորձի ուսումնասիրության համար, որոնք ազդում են ԱՊՀ անդամ-պետությունների էլեկտրաէներգետիկական համակարգերի էներգետիկ անվտանգության մակարդակի բարձրացման վրա:
		Սույն համաձայնագրի մասնակից-պետությունների էլեկտրաէներգետիկական օբյեկտներում վթարների մասին տեղեկատվությունը ձևավորվում է վթարների վերաբերյալ ամփոփ զեկույցների պաշտոնական տվյալների հիման վրա, որոնք ներկայացնում են սեփականատերերը, էլեկտրաէներգետիկական օբյեկտների կամ շահագործող կազմակերպության օրինական սեփականատերերը, և/կամ  պատշաճ ձևով լրացված, վթարների պատճառները հետախուզող ակտերի հիման վրա:
	    Սույն համաձայնագրի մասնակից-պետությունների էլեկտրաէներգետիկական օբյեկտներում վթարների մասին տեղեկատվության ներկայացման չափանիշները, բովանդակությունը, ձևաչափը (նախագիծը) և հերթականությունը կարգավորվելու է ԱՊՀ էլեկտրաէներգետիկական խորհրդի շրջանակներում հաստատված փաստաթղթերով:
ԱՊՀ էլեկտրաէներգետիկ խորհուրդն իրականացնում է նաև սույն Համաձայնագրի մասնակից պետությունների էլեկտրաէներգետիկ օբյեկտներում վթարների վերաբերյալ ամփոփ տեղեկատվության ընդհանրացումը, վերլուծությունը և փոխանցումը սույն Համաձայնագրի մասնակից պետություններին, անց է կացնում աշխատանքային հանդիպումներ և խորհրդակցություններ՝  Համաձայնագրի մասնակից պետությունների էլեկտրաէներգետիկ օբյեկտներում վթարների վերաբերյալ տեղեկատվության միջպետական փոխանակման ոլորտում համագործակցության հարցերով: 
Առաջնորդվելով «Հայաստանի Հանրապետության միջազգային պայմանագրերի մասին» ՀՀ օրենքի դրույթներով, ՀՀ էներգետիկայի և բնական պաշարների նախարարությունը նպատակահարմար է գտնում  «ԱՊՀ անդամ-պետությունների էլեկտրաէներգետիկ օբյեկտներում վթարների մասին տեղեկատվության փոխանակման վերաբերյալ hամաձայնագրի» ստորագրումը, ինչը կնպաստի ԱՊՀ անդամ-պետությունների էլեկտրաէներգետիկական օբյեկտներում համակարգային կամ այլ բնույթի հակավթարային միջոցառումների մշակմանը և վթարների կանխարգելմանը, ԱՊՀ անդամ-պետությունների էլեկտրաէներգետիկական համակարգերի էներգետիկ անվտանգության մակարդակի և հուսալիության բարձրացմանը: 

ՀՀ էներգետիկայի և բնական
պաշարների  նախարար							Լևոն Յոլյան


	

